PRACTIS MEDDYGOL MOSTYN HOUSE
DEALL Y SYSTEM APWYNTIADAU MEDDYG TEULU: CANLLAW I GLEIFION
Cyflwyniad
Bwriad y daflen hon yw eich helpu i ddeall sut mae’r system apwyntiadau’n gweithio yn ein practis fel y gallwch gael eich gweld yn y ffordd fwyaf effeithiol. Ein nod yw gweld unrhyw glaf sydd â phroblem iechyd o fewn cyfnod sy'n briodol ar gyfer y broblem honno.
Mathau o Apwyntiadau
Mae gennym sawl math gwahanol o apwyntiadau sydd â’r nod o fodloni anghenion y mwyafrif o gleifion.
· Apwyntiadau dros y ffôn. Yn aml, gall galwad ffôn arbed amser i gleifion a meddygon. Gofynnwch am alwad ffôn os ydych yn teimlo mai dyma'r peth mwyaf priodol ar gyfer eich angen.
· Apwyntiadau brys (ar yr un diwrnod). Bwriedir y rhain ar gyfer problemau y mae angen delio â nhw ar frys meddygol. Ffoniwch yn gynnar yn ystod y dydd os oes wirioneddol angen un o’r apwyntiadau hyn arnoch.
· Apwyntiadau arferol. Gellir trefnu’r rhain rhwng 4 a 6 wythnos ymlaen llaw, ac maent fwyaf addas ar gyfer mynd ar drywydd problemau parhaus gyda meddyg o'ch dewis.
· Apwyntiadau gyda’r nyrs. Gall ein nyrsys ddelio ag ystod o broblemau cyffredin gan gynnwys monitro cyflyrau iechyd hirdymor. 
· Ymweliadau cartref. O ystyried y gall meddyg weld tri neu bedwar claf yn y feddygfa yn yr amser y mae'n ei gymryd i wneud un ymweliad, mae ymweliadau cartref wedi'u cyfyngu i gleifion sydd wir yn methu â gadael eu cartref. Cysylltwch â ni cyn 11am i ofyn am ymweliad cartref lle bo’n bosibl.
· Mynediad i Blant ar yr Un Diwrnod: Mae gan y feddygfa bolisi ar waith i asesu a/neu weld plant sydd o dan 16 oed ac sy’n wael iawn ar yr un diwrnod. Ffoniwch y feddygfa os oes angen apwyntiad ar eich plentyn na all aros tan y diwrnod canlynol.

Trefnu Apwyntiadau
Mae sawl ffordd wahanol o drefnu apwyntiad gan gynnwys y canlynol:
· Wyneb yn wyneb. Rydym yn hapus i drefnu apwyntiadau wrth ddesg y dderbynfa, er y gall fod yn brysur iawn weithiau gan y bydd cleifion eraill eisiau cofrestru neu fod â cheisiadau eraill.
· Dros y ffôn. Dyma’r ffordd fwyaf poblogaidd o hyd o drefnu apwyntiad er y gall ein llinellau fod yn brysur iawn weithiau, yn dibynnu ar nifer y cleifion sy’n ffonio.
· Trwy e-bostio routine.enquiriesw94001@wales.nhs.uk. Anfonwch e-bost i drefnu apwyntiad arferol y gellir ei drefnu ymlaen llaw yn unig.
· Ar-lein trwy Ap GIG Cymru.
· Gan ddefnyddio ein hadnodd Brysbennu Accurx ar-lein – cysylltwch â ni ar-lein gan ddefnyddio ein gwefan https://www.mostynhousemedicalpractice.co.uk/ neu’n uniongyrchol gan ddefnyddio’r ddolen hon https://accurx.nhs.uk/patient-initiated/W94001. 

10 awgrym i’n helpu ni i’ch helpu chi i wneud y mwyaf o’r System Apwyntiadau
1. A yw’n fater ‘brys’? Peidiwch â gofyn am apwyntiad brys (ar yr un diwrnod) oni bai eich bod yn ystyried eich problem yn un frys yn feddygol. Os ydych yn ansicr, gofynnwch. Mae ceisiadau amhriodol am apwyntiadau ar yr un diwrnod yn golygu ei bod hi'n anoddach i gleifion sydd â phroblemau brys gwirioneddol gael eu gweld.
2. Meddyliwch ymlaen llaw. Os oes gennych gyflwr meddygol hirdymor neu os ydych yn cymryd meddyginiaeth reolaidd, yna bydd angen i chi gael eich gweld am adolygiad, fel arfer bob chwech neu ddeuddeg mis. Ceisiwch drefnu’r apwyntiadau adolygu hyn ymlaen llaw fel y gallwch weld meddyg (neu nyrs) o’ch dewis. Fel arfer, gellir trefnu apwyntiadau hyd at wyth wythnos ymlaen llaw gyda nyrs neu fflebotomydd.
3. Dewch i’ch apwyntiad neu canslwch eich apwyntiad. Peidiwch â cholli apwyntiad yr ydych wedi’i drefnu. Mae hyn yn gwastraffu amser y gellid bod wedi'i ddefnyddio ar gyfer claf arall. Os na allwch ddod i apwyntiad neu os oes angen i chi ei newid, rhowch wybod i ni.
4. A all rhywun arall helpu? Cyn i chi wneud apwyntiad, meddyliwch a oes unrhyw wasanaeth arall a allai fod yn fwy priodol. Er enghraifft, cofiwch fod fferyllwyr wedi'u hyfforddi i roi cyngor am fân broblemau iechyd ac ateb unrhyw gwestiynau am eich meddyginiaethau a'ch triniaeth. Gall fferyllwyr ragnodi meddyginiaeth ar gyfer rhai cyflyrau. Mae system GIG 111 hefyd ar gael i'ch arwain at ffynonellau cyngor priodol.
5. Beth yw’r broblem? Yn ddealladwy, mae llawer o bobl yn amharod i ddweud wrth aelod o staff ein derbynfa am y rheswm pam eu bod eisiau gweld meddyg. Fodd bynnag, mae'n fwy tebygol y bydd ein staff derbynfa yn gallu eich cyfeirio at y lle cywir os byddwch yn rhoi syniad bras iddynt am eich problem. Mae gan bob un o'n staff gyfrifoldeb i drin eich gwybodaeth yn gyfrinachol, ac rydym yn cymryd hyn o ddifrif.
6. Ewch ar-lein. Mae gwasanaethau ar-lein ar gael 24 awr y dydd fel y gallwch archebu eich presgripsiwn ar-lein ar adeg sy’n gyfleus i chi. Mae defnyddio gwasanaethau ar-lein hefyd yn lleihau’r galw ar staff y dderbynfa yn ystod y dydd, felly mae pawb ar eu hennill. Bydd angen i chi lawrlwytho Ap GIG Cymru.
7. Ymgynghoriadau dros y ffôn. Os oes gennych broblem neu gwestiwn, yna gall fod yn bosibl datrys hyn dros y ffôn. Gwiriwch fod eich rhif ffôn cywir gennym.
8. Gofal parhaus. Os oes gennych broblem barhaus, yna ceisiwch weld yr un meddyg ar gyfer pob apwyntiad. Mae hyn yn golygu nad oes angen i chi barhau i ailadrodd eich stori, ac mae’n galluogi’r meddyg i gael darlun gwell o’r hyn sy’n digwydd. Os ydych wedi bod am ymgynghoriad a’ch bod wedi cael gwybod bod angen apwyntiad dilynol arnoch chi, yna ceisiwch ei drefnu cyn i chi adael y feddygfa.
9. Problemau lluosog. Mae apwyntiad arferol yn para 10 munud. Yn ystod yr amser hwnnw, mae angen i’r meddyg ddarllen eich cofnodion, eich galw o'r ystafell aros, delio â'ch problem(au), ac ysgrifennu'r cofnodion. Os oes gennych fwy nag un broblem, yna efallai na fydd yn bosibl delio â’r problemau hyn gydag apwyntiad unigol. Gofynnwch i’r derbynnydd os ydych yn meddwl y gallai fod angen mwy o amser arnoch.
10.  Byddwch yn amyneddgar. Ceisiwch ddeall bod y derbynyddion a’r staff clinigol yn ceisio bodloni anghenion miloedd o gleifion, ac mae pob un ohonynt yn bwysig iawn. Er ein bod eisiau cynnig gofal personol sy’n canolbwyntio ar y claf, rydym yn aml yn cael ein hymestyn i'r eithaf. Ceisiwch fod yn amyneddgar os nad yw pethau'n eich bodloni’n llwyr.
